NODIADAU I ATHRAWON
D.S. Rhaid cael meddalwedd PowerPoint ar eich cyfrifiadur cyn y gellir defnyddio’r rhaglen hon.  Gellir lawrlwytho ‘PowerPoint Viewer’ yn rhad ac am ddim oddi ar www.microsoft.com/downloads
	Ble mae Edi Esgus? / Pa amser?

	Nod

Adolygu gwahanol amseroedd o’r dydd.

	Rhagbaratoad

Rhaid i’r disgyblion fod yn gyfarwydd â’r canlynol:

· stori Edi Esgus

· y cwestiwn: Ble mae Edi?
· lleoliadau canlynol yn y stori:

yn y gwely

ar yr iard

yn y gegin

yn y stafell ’molchi

wrth yr ysgol

yn y stafell ddosbarth

ar y cae pêl-droed

· y cwestiwn: Pa amser?
· yr amseroedd gwahanol o’r dydd a geir yn y stori:

Mae hi’n amser codi

Mae hi’n amser brecwast

Mae hi’n amser brwsio dannedd

Mae hi’n amser chwarae

Mae hi’n amser darllen

Mae hi’n amser chwaraeon

	Cynnwys

Ceir dau weithgaredd wedi’u seilio ar y patrymau iaith uchod.

Gellir cyflwyno’r gweithgareddau i’r dosbarth cyfan drwy ddefnyddio’r bwrdd gwyn rhyngweithiol ac yn dilyn hyn, gall y disgyblion weithio mewn parau ar gyfrifiaduron unigol.

	Gweithgareddau

· Dosbarth cyfan

Gweithgaredd 1

Yr athro i arwain yr holi drwy ofyn y cwestiwn Ble mae Edi? a’r dosbarth cyfan i enwi’r lleoliadau gwahanol fel y maent yn ymddangos ar y sgrîn.

Gweithgaredd 2

Yr athro i wahodd un disgybl i ddod â chyffwrdd lleoliad arbennig.  Pan mae’r sgrîn newydd yn ymddangos, yr athro i ofyn y cwestiwn Pa amser? a’r disgybl i ymateb drwy ddweud pa amser o’r dydd a gynrychiolir ar y sgrîn e.e Mae hi’n amser chwarae.  Cliciwch ar Ateb ac ymddengys yr ateb cywir.


